
«Административ хокук бозулар турында Татарстан Республикасы кодексына үзгәрешләр кертү хакында» Татарстан Республикасы Закон проектына
АҢЛАТМА

«Террорчылыкка каршы тору турында» 2006 елның 6 мартындагы 35-ФЗ номерлы Федераль закон белән (алга таба – Террорчылыкка каршы тору турындагы закон) Россия Федерациясе Президенты карары белән, башкарма хакимият органнары, җирле үзидарә органнарының террорчылыкны профилактикалау, шулай ук аның чагылышлары нәтиҗәләрен минимальләштерү һәм бетерү буенча эшчәнлекләрен координацияләүне тәэмин итү максатларыннан, федераль дәрәҗәдәге (5 статьяның 4 өлеше) һәм Россия Федерациясе субъектлары дәрәҗәсендәге (5 статьяның 4.1 өлеше)  коллегиаль органнар формалаштыру каралган.
2018 елның 18 апрелендәге 82-ФЗ номерлы Федераль закон белән (ул 2018 елның 18 июлендә гамәгә керәчәк) террорчылыкка каршы тору турындагы Законның 5 һәм 5.1  статьяларына үзгәрешләр кертелгән. 
	Террорчылыкка каршы тору турындагы законның 5 статьясының 4.1 өлешенә кертелгән үзгәрешләр нигезендә башкарма хакимиятнең федераль органнары, РФ субъектларының башкарма хакимият органнары һәм җирле үзидарә органнарының террорчылыкны профилактикалау буенча, шулай ук аның чагылышлары нәтиҗәләрен минимальләштерү һәм (яки) бетерү буенча үзара хезмәттәшлеген оештыру (алга таба – органнар хезмәттәшлеге) өчен РФ субъектының бер муниципаль берәмлеге яки берничә муниципаль берәмлекләре территорияләрендә тиешле коллегиаль органнар формалаштырылырга мөмкин.  
Террорчылыкны профилактикалау, аның чагылышлары нәтиҗәләрен минимальләштерү һәм (яки) юкка чыгару өлкәсендәге бурычларның зур өлеше җирле дәрәҗәдә муниципаль берәмлекләрдә булдырылган, органнарның үзара хезмәттәшлеген оештыручы террорчылыкка каршы комиссияләр тарафыннан чишелүенә дә карамастан, аларның эшчәнлегенең хокукый нигезе ачыкланмаган иде. 
Муниципаль берәмлектә органнарның үзара хезмәттәшлеген тәэмин итә торган, мөстәкыйль компетенциягә ия булган коллегиаль орган булдыруның  закон проекты тарафыннан кертелә торган  мөмкинлеге исә җирле үзидарә органнарының карала торган өлкәдәге вәкаләтләрен гамәлгә ашыруны, әлеге органнар эшчәнлегенең килештерелгән булуын тәэмин итүне оештыруга юнәлдерелгән.
Террорчылыкка каршы тору турында 2018 елның 18 апрелендәге 82-ФЗ номерлы Федераль закон редакциясендәге Законның 5 статьясының 4.1 өлеше федераль, төбәк һәм муниципаль дәрәҗәләрдә булдырылган коллегиаль органнарның алар компетенцияләре чикләрендә кабул ителгән карарлары Россия Федерацясе субъектларының дәүләт хакимияте органнары, җирле үзидарә органнары, Россия Федерациясенең тиешле субъектындагы оешмалар, урындагы затлар һәм гражданнар тарафыннан үтәлергә тиешле дип билгели. 
Әлеге карарларны үтәмәү яки аларны бозу очрагында федераль законнар яки Россия Федерациясе субъектлары законнары нигезендә каралган җаваплылык билгеләнә. 
Административ җаваплылык федераль законнар белән билгеләнмәгән очракта, ул Россия Федерациясе субъекты законы белән билгеләнергә мөмкин. 
Федераль закон чыгаручы тарафыннан административ җаваплылык бары тик Россия Федерациясе Президенты карары белән федераль дәрәҗәдә формалаштырылган, башкарма хакимиятнең федераль органнары, Россия Федерациясе субъектларының башкарма хакимият органнары һәм җирле үзидарә органнарының  террорчылыкка каршы тору буенча эшчәнлекләрен оештыручы һәм координацияләүче коллегиаль органның әлеге коллегиаль орган компетенцияләре чикләрендә кабул ителгән карарын үтәмәгән өчен генә каралган (РФ АХК 19.5.1 ст.). 
РФ ФҖ Дәүләт Думасы тарафыннан Россия Федерациясе субъекты дәрәҗәсендә формалаштырылган мондый коллегиаль орган карарын үтәмәгән өчен административ җаваплылык кертүне күздә тоткан 41145-7 номерлы закон проекты 2017 елның 13 октябрендә кире кагылган.
Закон проекты мондый җаваплылыкны төбәк закон чыгаручысы тарафыннан билгеләүнең закон тарафыннан тәкъдим ителгән мөмкинлеге нигезендә хупланмаган (РФ Хөкүмәтенең рәсми җавабы, РФ ФҖ ДД Аппаратының Хокукый идарәсе, Иминлек һәм коррупциягә каршы тору комитеты, Дәүләт төзелеше һәм закон комитеты бәяләмәсе).
Чыннан да, хәзерге вакыттагы практика Россия Федерациясе субъектларында террорчылыкка каршы комиссияләр карарларын үтәмәгән өчен  Россия Федерациясе субъекты законнары белән административ җаваплылык кертү юлыннан китте. 
Мондый закон проектлары  Ингушетия, Тыва, Адыгей, Чечня, Чуашстан республикаларында, Белгород, Брянск, Омск, Орлов өлкәләрендә һәм башка кайбер төбәкләрдә кабул ителгән. 
Террорчылыкка каршы комиссияләрнең, алар тарафыннан хәл ителә торган мәсьәләләрнең, кабул ителә торган карарларның әһәмиятен, аларны үтәүнең мөһимлеген исәпкә алып, федераль закон блән бирелгән вәкаләт нигезендә закон проекты тарафыннан Татарстан Республикасында да шундый ук җаваплылыкны кертү тәкъдим ителә. 

